
IR-RIVOLUZZJONI BIL-MAHFRA

Wiehed hassieb, Jacques Derrida, iZzomm li huwa umanament impossibbli li l-bniedem jahfer.
Hassieb iehor, Paul Ricoeur, jghid illi huwa diffi¢cli hafna 1i wiehed jahfer. Il-mahfra hija
difficli biex joffriha min ikun ghadu bit-tbengila ta’ xi azzjoni ingusta ta’ haddiehor; huwa
difficli wkoll ghal min ikun ser jircievi l-mahfra, ghax xi drabi d-dispjacir li wiehed ikollu
minhabba 1-azzjoni li jkun wettaq, ma jhallihx jilga’ 1-mahfra. Forsi ghalhekk allura 1-kelma
“mahfra” mhix fil-pakkett kulturali taghna.

Meta fil-Vangelu tal-lum Gesu jitkellem dwar il-mahfra (Mt 18:21-29), hu qged jaghmlilna
proposta li taf tkun balzmu li jfejjaq hafna gerhat. Mhix proposta ghalkollox religjuza, ghax
ghandha hafna mill-uman. Hija proposta li kapaci tikkawza rivoluzzjoni. Hafna drabi wiehed
ikun rivoluzzjonarju ghax ikun jahseb barra mill-kaxxa; u meta Gesli ged jistedinna biex
nahfru, meta Gesli qed jappella lis-soc¢jeta biex tinnamra ma’ dan il-kuncett tal-mahfra, huwa
ged joffri 1-muftieh mhux biss biex ikun hemm l-ordni morali, so¢jali u ekonomiku, imma
biex ikollna I-paci.

I[I-gustizzja wahidha mhix garanzija ghall-paci. Fil-fatt, fis-soc¢jeta taghna l-gustizzja hija
servuta. Bizzejjed wiehed jagbad il-gurnali u kuljum ikun hemm stejjer mill-grati tal-
gustizzja. Imma minkejja li ghandna 1-ghodda biex tigi applikata 1-gustizzja, ged nghixu fil-
paci? Min jirbah kawza 1-Qorti jew min jara lil min ikun wettaq ir-reat jiehu s-sentenza
ghandu paci f’qalbu? L-ghajta ghall-gustizzja hija f’lokha u mehtiega, imma biex id-diskors
ikun shih din 1-ghajta trid tkun imsiehba mal-ghajta favur il-mahfra.

I[I-mahfra thawwad u tkisser il-logika tal-penali. I1-ligi penali tghid li jekk wiehed jinstab hati
li kisser siggu, ikollu jhallas ta’ din il-hsara b’piena ta’ flus jew ta’ habs. Tajjeb niftakru fil-
principju ta’ Cicerun li kien jghid li xi drabi “summum ius, summa iniuria” — meta 1-ligi tkun
applikata b’mod rigoruz biex issir il-gustizzja, facli li fl-istess wagqt issir ukoll ingustizzja.

Huwa minnu li hafna jigru wara l-gustizzja, imma l-motivazzjoni mhux dejjem tkun evidenti.
Xi drabi l-ghajta biex issir gustizzja taf tkun tahbi l-vendetta, 1-ghadab u l-qilla. Bhal qisu
min ikun wegga’, ma jistriechx qabel ma jara lill-hati jwegga’. Forsi ghalhekk ukoll jigri li
ghalkemm min huwa hati ta’ reat jiehu l-piena, il-paci tibqga ’1 boghod minna.



Ghalhekk nirriflettu ftit dwar din il-proposta mhix tas-soltu li Kristu ged jaghmel mhux biss
lill-Insara imma lill-umanita. Ghax meta wiehed jahfer ikun ged ifejjaq il-memorja kemm
tieghu li jkun ircieva l-azzjoni hazina u kemm ta’ min ikun ghamel din l-azzjoni. Meta
wiehed jahfer ikun ged jibni mill-gdid il-memorja. Meta ma naghmlux hekk, nibqghu ngorru
memorji tqal! Li tahfer ifisser li l-ahhar kelma mhix tal-hazin jew tal-hazen imma tal-karita.
Min ma jahfirx ifisser li ma jafx ihobb. Li tahfer ifisser li wiehed jista’ jitwieled mill-gdid —
jibda mill-gdid pagna gdida fl-istorja sew ta’ min huwa vittma u sew ta’ min huwa
responsabbli tal-azzjoni.

Din il-proposta Gesu sahhahha bl-ezempju. Meta kien fuq is-salib, Gesu talab: “Missier,
ahfrilhom ghax ma jafux x’inhuma jaghmlu”.

Gheziez Legjunarji ta’ Marija, li llum qed taghtu bidu ghac-celebrazzjonijiet biex tfakkru 1-
mitt sena mit-twaqqif tal-ghaqgda taghkom, fid-dawl ta’ dan il-Vangelu nhoss li ghandi
nezortakom biex bl-appostolat taghkom f’soc¢jeta li nsiet il-qawwa terapewtika tal-mahfra
intom ittennu l-proposta li ghamel Gesu dwar il-mahfra. F’dak li konna nsejhulu “xoghol
legjunarju” — nghid ‘insejhulu’ ghax jien kont legjunarju u rrodd hajr lil Alla li kelli din I-
esperjenza —, li huwa maqsum fi tliet tagsimiet (xoghol ta’ konverzjoni, ta’ preservazzjoni u
ta’ konsolazzjoni), il-kuntatti personali huma importanti hafna ghax ipoggukom f’relazzjoni
diretta u intima ma’ dak li jkun. Il-kuntatti personali jressqukom qrib il-bniedem maghkus
sew ghax ikun ir¢ieva d-daqqgiet u sew ghax ikun hu nnifsu li jkun ta d-daqqgiet. F’dawn i¢-
cirkustanzi tkellmu fuq il-mahfra li hija regola tad-deheb. Ghax jekk nibdew napplikawha,
nafu nibnu ordni socjali gdid.

Sejhu lill-Madonna tghinkom. Ghax biex wiehed jahfer, irid ikollu qalbu tfawwar bil-
mizerikordja u -moghdrija — kwalitajiet materni li hemm f’Alla. Marija, Omm Gest li jahfer
u ghalhekk Omm il-mahfra, tieqaf maghna.



